
Գայանե 
ԹՈՎՄԱՍՅԱՆ
Տնտեսագիտության 
թեկնածու, դոցենտ

2010 թ. գերազանցությամբ 
ավարտել է ՀՊՏՀ-ն՝ կառա-
վարում մասնագիտությամբ: 
2014 թ. ստացել է տնտեսագի-
տության թեկնածուի գիտական 
աստիճան, 2021 թ.՝ դոցենտի 
գիտական կոչում: 2016 թ.-ից 
ՀՊՏՀ «Ամբերդ» հետազոտա-
կան կենտրոնի աշխատակից է, 
2019 թ.-ից՝ կառավարման ամ-
բիոնի ասիստենտ: 120-ից ավե-
լի գիտական հրապարակում-
ների, այդ թվում՝ վեց մենա-
գրության և երեք ուսումնական 
ձեռնարկի հեղինակ է և համա-
հեղինակ: Հոդվածներից 11-ը 
տպագրվել են Scopus և Web of 
Science շտեմարաններում ընդ-
գրկված ամսագրերում։

4131-6322

Հիմնաբառեր.  Արցախ, զբոսաշրջություն,
պատմամշակութային
ժառանգություն, թանգարան,
եկեղեցի

Արցախը հարուստ է զբոսաշրջային ռեսուրս նե-
րով՝ պատմամշակութային հուշարձաններ, եկեղե ցի -
ներ, գեղատեսիլ բնություն, բերդեր, ամրոց ներ, քա-
րանձավներ, թանգարաններ, լեռներ և այլն։ Ցա վոք, 
2020 թ. աշնան պատերազմից հետո տարած քային 
կորստի հետևանքով Ադրբեջանին անցան Արցախի՝ 
զբոսաշրջային գրավչություն ունեցող մեծ թվով վայ-
րեր ու ռեսուրսներ, որոնց մի մասը ներկայացվել է 
հոդ վածում։ Այսօր արդեն ականատես ենք լինում 
ադրբե ջանցիների կողմից հայկական պատմա մշա- 
  կու թային ժառանգության դիտավորյալ ոչնչաց մա- 
նը՝ այդ տա րածքներից հայկական հետքը վերաց-   
նելու նպա տակով։ Ուստի հրատապ է, միավորե լով 
ՅՈՒՆԵՍԿՕ-ի և միջազգային այլ կազմակերպություն  -
ների ու երկրների ջանքերը, փրկել այդ հարս տու-
թյու նը ոչնչացումից։

Արցախը պատմական Հայաստանի անբա-
ժանելի մասն է՝ հայկական երկրորդ պե տու - 

թյունը, որտեղ վերջին տարիներին զարգանում էր զբո-
սա շրջությունը, որի համար երկրում առկա են բա զում 
ռեսուրսներ՝ պատմամշակութային, կրոնական, բնական, 
գաստրոնոմիական և այլն։ Ցավոք, այս տարվա աշ նանը 
բռնկված պատերազմից հետո, Արցախի տարածք ների 
կորստի հետ մեկտեղ, զրկվեցինք նաև զբոսաշրջա յին 
մեծ հարստությունից։ 

Մինչ զբոսաշրջային ռեսուրսներին անդրադառնալը՝ 
հակիրճ անդրադարձ կատարենք վերջին տարինե րին 
Արցախում զբոսաշրջության զարգացման միտումն ե րին։ 
2019 թ. հունվար-դեկտեմբերին Արցախ է այցելել 41963 
միջազգային զբոսաշրջիկ՝ նախորդ տարվա 28588-ի 

1  Աղբյուրը՝ ԼՂՀ սոցիալ-տնտեսական վիճակը 2009-2019 թթ., հրապարակումներ, http://stat-nkr.am
2 Արցախ այցելած զբոսաշրջիկների թիվն աճել է 46.7%-ով. նախարար, https://artsakhpress.am/arm/news/119929/?fb-

clid=IwAR2fBJ1nNCrrbk5mtqWD58lEvOcsqaN5xKNtm_DEt-IQ5sUJbuOv92KuTWk
3  Արցախի Հանրապետության վճարային հաշվեկշիռը 2015-2018 թթ., էջ 19, http://stat-nkr.am/files/publications/2019/vchara-

yin_hashiv_2018.pdf
4 ԼՂՀ սոցիալ-տնտեսական վիճակը 2018 թ. հունվար-դեկտեմբերին, էջ 35-37, http://stat-nkr.am/files/publications/2018/

Doklad_2018_hunvar_dektember/33-37-1_2_6_arevtur%26carayutyun%20nor.pdf
5  Արցախ այցելած զբոսաշրջիկների թիվն աճել է 46.7%-ով. նախարար, https://artsakhpress.am/arm/news/119929/?fb-

clid=IwAR2fBJ1nNCrrbk5mtqWD58lEvOcsqaN5xKNtm_DEt-IQ5sUJbuOv92KuTWk

փոխարեն (գծապատկեր 1): Ռու սաստանի 
Դաշնությունից զբոսա շրջիկ նե րի թիվը 
եղել է 19160, ԱՄՆ-ից՝ 7527, Ֆրան սիայից՝ 
1661, Գերմանիայից՝ 765, Լիբանանից՝ 
699, Լեհաստանից՝ 685, Չինաստանից՝ 
671, Արգենտինայից՝ 594, Կանադայից՝ 
575, Սիրիայից՝ 5682:

Արցախի վճարային հաշվեկշռի ընթա-
ցիկ հաշվի ապրանքների և ծառայություն-
ների արտահանում և ներմուծում ենթա-
հաշվի ճանապարհորդության բաժինը 
2018 թ. գնահատվել է -2227,2 հազար ԱՄՆ 
դոլար (կրեդիտ՝ 2284,7 հազար ԱՄՆ դո-
լար, դեբետ՝ 4511,9 հազար ԱՄՆ դոլար)3: 
Այսինքն՝ Արցախ ժամանած զբոսաշրջիկ-
ներից ստացված գումարը 2018 թ. կազմել 
է 2284,7 հազար ԱՄՆ դոլար, հետևաբար՝ 
յուրաքանչյուր զբոսաշրջիկ միջինը ծախ-
սել է 80 ԱՄՆ դոլար: 

Ըստ Արցախի ԱՎԾ տվյալների` կացու-
թյան և հանրային սննդի ծառայություն-
ների ծավալը 2018 թ. եղել է ընդհանուր ծա-
ռայությունների 5,2%-ը (3514.0 մլն դրամ, 

որից՝ կացության կազմակերպում՝ 769,3 
մլն դրամ, հանրային սննդի կազմա կեր-
պում՝ 2744,7 մլն դրամ), որի 84,6%-ը բա-
ժին է ընկել Ստեփանակերտին, 15,4%-ը՝ 
Արցախի մյուս շրջաններին4:

2019 թ. Արցախում գործել է 92 հյուրա-
նոցային տնտեսության օբյեկտ (ՀՏՕ)՝ 
1930 ննջատեղով: Վերջին տասը տարի-
ների ըն թացքում ՀՏՕ-ների քանակն ավե-
լացել է 5,3 անգամ՝ 17-ից հասնելով 92-ի: 
2019 թ. «Տիգրանակերտ» պետական պատ- 
մամշակութային արգելոց է այցելել 15095, 
Ստեփանակերտի և Շուշիի զբոսաշրջա-
յին տեղեկատվական կենտրոններ՝ 1076 
զբո սաշրջիկ5: Զբոսաշրջային գործունեու-
թյամբ զբաղվել է 10 կազմակերպություն՝ 
9 զբոսաշրջային օպերատոր և 1 զբոսա-
շրջային գործակալ: 

Ըստ զբոսաշրջային ռեսուրսների՝ Ար-
ցախում զարգացման հեռանկար ունեին 
պատմամշակութային, կրոնական, առող-
ջա րանային, ագրո- և էկո-, քաղաքային, 
սպորտային և արկածային, հնագիտա-  

Արցախ ժամանած զբոսաշրջիկների թիվը 2009-2019 թթ.1 

ԳԾԱՊԱՏԿԵՐ 1



6 Հավելված ՀՀ կառավարության 2020 թվականի նոյեմբերի 21-ի N1820-Լ որոշման, 2020 թվականի սեպտեմբերի 27-ից 
Ադրբեջանի Հանրապետության կողմից Արցախի Հանրապետության դեմ սկսված պատերազմական գործողությունների 
հետևանքով Ադրբեջանի Հանրապետության վերահսկողության տակ անցած համայնքներում հաշվառված 
քաղաքացիների աջակցության միջոցառումը, https://www.e-gov.am/u_files/file/decrees/kar/2020/11/1820_1.pdf

7 Հունոտի կիրճ. Արցախի գեղեցկուհիներից մեկը, https://hushardzan.am/archives/11243
8 Արցախի սպիտակաթև չղջիկների միակ հանգրվանը, https://hushardzan.am/archives/12360
9 Ճանապարհորդություն դեպի Արցախ. վայրեր Շուշիում, որոնց մասին Դուք չգիտեիք և որոնք անպայման պետք է 

տեսնել, https://www.orer.am/?p=219936&l=am

կան, գաստրոնոմիական և զբոսաշրջու-
թյան այլ տեսակներ: 

2020 թ. սեպտեմբերի 27-ին Արցախի 
դեմ Ադրբեջանի սանձազերծած պատե-
րազ մական գործողությունների հետևան-
քով վերջինիս հսկողության տակ անցավ, 
ընդհանուր առմամբ, 121 համայնք (Քա շա -
թաղ (52 համայնք), Մարտակերտ (8 հա-  
մայնք), Շահումյան (16 համայնք), Հադ -
րութ (29 համայնք), Շուշի (Շուշի և Քա -
րինտակ), Ասկերան (8 համայնք), Մար տու - 
նի (6 համայնք))6, որտեղ, ցավոք, առ կա են 
զբոսաշրջային մեծ նշանակու թյուն ունե-
ցող շատ վայրեր և ռեսուրսներ։ Ու թեև նոր 
սահմանները դեռևս հստակ չեն գծվել ու 
հաստատվել, սակայն ՀՀ կա ռա վա րու-
թյան 2020 թվականի նոյեմբերի 21-ի 
N1820-Լ որոշման հավելվածից ընդ հա-
նուր առմամբ պարզ է դառնում, թե զբո -
սաշրջային նշանակության ինչ վայրեր ենք 
կորցրել։ Այժմ անդրադառնանք դրան ցից 
մի քանիսին։

«Հունոտի կիրճ» բնապատմական ար- 
 գելոցը Շուշիի շրջանում է։ Ջդրդուզի ամե - 
 նաբարձր կետից երևում են աննման գե-
ղեց կությամբ կիրճի 250 մ բարձրությամբ 
պատերը, որոնք վեր են խոյանում բերդա-
քաղաք Շուշիի հարավարևմտյան մա սում՝ 
Կարկառ գետի վրա: Ոտքով կիրճի միջով 
զբոսնող զբոսաշրջիկներին գրա վում են 
աննման ջրվեժները, խիտ անտառ ները, 
քարե դարի բնակելի քարանձավները, Հու - 
նոտ գյուղի ավերակները, հնամենի կա-
մուրջները: 

Մամռոտ քար ջրվեժն ավելի հայտնի 
է «Հովանոցներ» կամ «Զոնտիկներ» ան-
վանմամբ և Հունոտի կիրճի անկրկնելի 
զարդերից է. հսկա մամուռները բնական 
անձրևանոցների դեր են կատարում քարե-
րից թափվող սառնորակ ջրերի հաճույքը 
վայելող զբոսաշրջիկների համար7:

Հունոտի կիրճում է գտնվում Ալեքսա-
նա Ղուզե քարանձավը կամ քարայրային 
հա մալիրը՝ Քարին տակ գյուղի հարավ-

արև մուտքում, Զառ գետի ձախ ափին: Այս 
քա րանձավն ունի մոտ 50 մ խորություն և 
շուրջ 7 առանձնացված սրահներ: Բնա-
կեց ված լինելով հելլենիստական դարա-
շրջանում՝ Ք.ա. I դարից մինչև մ.թ. I դարը 
քարանձավը ծառայել է որպես հեթա նո-
սա կան պաշտամունքի վայր։ Այսօր այն 
Ար ցախում բնակվող սպիտակաթև չղջիկ-
ների միակ հանգրվանն է: Ըստ մասնա-
գետների՝ Ալեքսանա Ղուզեն հազարամ - 
յակներ շարունակ մարդկանց համար որ-  
պես բնակարան է ծառայել8։

Քարանձավ Ավանա Կարանը Շուշիի 
հարավ-արևմուտքում գտնվող դժվարան-
ցանելի մի վայրում է, որը կոչվում է Ավա-
նի Քերծ: Քարանձավն ունի մոտ 75 մ 
խո  րություն և մինչև 15 մ-ի հասնող լայնու-
թյուն, իսկ բարձրությունը 7-10 մ է9: 

Ազոխի քարանձավը, գտնվելով Հադ-
րու թի շրջանի Ազոխ և Դրախտիկ գյուղերի 
միջև, համարվում է քարե դարի հնագույն 
կովկասյան բնակավայրերից մեկը: Այն 
ունի մուտք և ելք վեց բավիղանման սրահ-
ներից: Ամենամեծ սրահի մակերեսը 3000 
ք.մ է: Այստեղ՝ աշելյան մշակութային դա-  
րա շրջանի շերտում, առաջին անգամ հայտ- 
 նաբերվել են բուսական և կենդանա կան 
աշխարհների բրածո մնացորդներ, նախ -
նադարյան արվեստի հետքեր, քարե գոր-   
ծիքներ, որոնց տարիքը գերազան ցում է 
700.000 տարին: Մուտքի մոտ՝ 7 մ խո րու - 
թյան վրա, հնէաբանները հայտնա բերել 
են մուստերյան դարաշրջանի նեանդեր-
թալցու վերին ծնոտի բեկոր: Մինչ այդ նե - 
ան դերթալցու մնացորդ ներ են հայտնա-
բեր վել չորս վայրում` Սիդի Աբդուրախ-
մանում (Մարոկկո), Շտեյնխեյմում (Գեր - 
 մանիա), Սպանոկոմբում (Անգլիա) և Սե-  
դիա-դել Դիաբոլոնում (Իտալիա): Ազոխի 
քարանձավն առաջնակարգ նշանա կու-
թյուն ունի ոչ միայն նեանդերթալցու կազ-
մա խոսության վերականգնման առումով, 
այլև հաստատում է այն տեսակետը, որ 
Հայաստանի տարածքը անտրոպոգենեզի 

10 Ազոխի քարանձավ, http://findarmenia.org/arm/sights/azokh
11 Շահումյանի շրջանի Զուարի Տաք Ջուր, https://aartsakh.wordpress.com/2016/01/07/%D5%B7%D5%A1%D5%B0%D5

%B8%D6%82%D5%B4%D5%B5%D5%A1%D5%B6%D5%AB-%D5%B7%D6%80%D5%BB%D5%A1%D5%B6%D5%AB-
%D5%A6%D5%B8%D6%82%D5%A1%D6%80%D5%AB-%D5%BF%D5%A1%D6%84-%D5%BB%D5%B8%D6%82%D6%80/

12 Արցախում գտնվել են մելիքների տապանաքարեր, https://hushardzan.am/archives/15084
13  Տողում կայացել է արցախյան գինու 6-րդ փառատոնը. մասնակցում էին երեք տասնյակից ավելի գինեգործներ (ֆոտո), 

https://news.am/arm/news/534711.html
14 Շուշիի Բերդ, http://www.360greatarmenia.am/hy/shushi-forterss

և մարդու վաղ բնակեցման շրջանի մեջ 
է10:

Շահումյանի շրջանում է Տաք ջուր ա- 
 ռողջարանային ավանը՝ 2200-2400 մ բարձ - 
րության վրա, Թարթառ գետի ափին, Քա  - 
րավաճառից դեպի հարավ։ Վայրը հա-
րուստ է բնական տաք աղբյուրներով, որոնք 
ունեն բուժական հատկություններ և բա- 
 ղադ րությամբ նման են Կարլովի Վարի 
(Չեխիա) և Ջերմուկի հանքային ջրերին։ 
Այն մեկ մետրից ավելի խորությամբ կրա- 
 յին նստվածքներից պատրաստված բնա-
կան լողավազան է, որի կենտրոնից ժայթ-
քում է տաք հանքային ջուրը11:

Հադրութի շրջանի Տող գյուղում է «Տո-
ղի մելիքական ապարանք» պատմամշա-  
կութային արգելոցը, որտեղ Սուրբ Հով-
հան նես եկեղեցուց հյուսիս գտնվող միջ-
նա դարյան դամբարանադաշտում հնա-
գի տական աշխատանքներ կատարելիս 
գտնվել են տապանաքարեր, որոնց մեջ 
կան նաև Դիզակի հայտնի մելիքների տա-
պաններ12։ Այստեղ էր 2019 թ. սեպտեմբե-
րին կազմակերպվել արցախյան գինու 
ար դեն 6-րդ՝ ավանդական դարձած փա-
ռա տոնը, որին մասնակցել էր մոտ 30 գի-
նեգործ13: 

Շուշին, լինելով մշակութային և հոգևոր 
քաղաք, առանձնանում էր իր զբո սա շր ջա-
յին նշանակությամբ։ Շուշիի բերդը հայ- 
 կա կան միջնադարյան ամրոց-բնա կա վայր 
է։ Կարծիք կա, որ բերդապարիսպի և կա- 
ռույցների հիմքը դրել է հայկական զորա-
խմբերի գլխավոր հրամանատար Ավան 
հարյուրապետը՝ 1724 թ.: Իսկ ըստ մեկ այլ 
վարկածի՝ բերդը գոյություն է ունեցել ավե- 
 լի վաղ շրջանից, և 1720-ականներին Ա վան 
հարյուրապետն այն պարզապես վերա-
կա ռուցել և ամրացրել է: Անառիկ ամ րո-
ցը կառուցված է կրաքարից, ունի 7-8 մ 
բարձրությամբ կիսաշրջանաձև աշ տա- 
 րակ ներ: 1752 թ., երբ հիմնվել է Շուշիի 
կամ Ղարաբաղի խանությունը, իրեն խան 
հռչակած Փանահ Ալին նախ՝ բերդը բնա -

կեցրել է թուրքական ցեղերով, ապա Ագու-
լիսից, Ղազանչիից, Մեղրուց և այլ վայրե-
րից տեղահանված հայ շինականներով և 
արհեստավորներով: Երբ Շուշին դարձել 
է նրա նստավայրը, խանը վերակառուցել 
է այն: Տարբեր ժամանակներում ռազմա-
կան թատերաբեմ դարձած Շուշին 1795 թ. 
պա շարել են Աղա Մահմեդ խան Ղաջարի 
զոր քերը: 33 օր խանը չի կարողացել կոտ -
րել Շուշիի և շրջակա հայկական գյուղե-
րի բնակիչների դիմադրությունը: Միայն 
երկու տարի անց՝ հերթական արշա վան   քի 
ժամանակ խանին հաջողվել է գրա վել 
բեր դը, թալանել այն և կոտորել բնակիչ  - 
ներին: Նույն տարում Շուշիում նրան սպա- 
նել են մահմեդականություն ընդունած իր 
հայ թիկնապահները, ինչից հետո պարս-  
կական զորքը նահանջել է: Հերթական 
ռազմական գործողությունը տեղի է ունե-
ցել XIX դարասկզբին։ 1826 թ. պար սից 
60-հազարանոց բանակը պաշարել է Շու-
շին։ Շուշեցի 1500 հայ կամավորներ ան-
ցել են պաշտպանության, որոնց միացել
է ռուսական 1700 հոգուց բաղկա  ցած կա-
 յազորը: 48 օր տևած պաշտպանու թյու նը
Շուշին պահել է անառիկ: Կոտո րած և բազ-
մաթիվ հարձակումներ տեսած բեր  դա քա-
ղաքը վերջնականապես ազա տագրվել և
հայերին է անցել հայ-ադրբեջանական
պա   տերազմի ժամանակ: Թեև հակառա-
կոր դի կատաղի դիմադրությանը, հայ մար-  
տիկներին հաջողվել է կատարել մար-
տական առաջադրանքն ու 1992 թ. մայի-
սի 8-9-ին ազատագրել հայկական հինա-
վուրց բերդաքաղաքը14: Ցավոք, 2020 թ.
նոյեմբերին Շուշին կրկին անցավ Ադրբե-
ջանին։

Շուշիում գործում էին 4 պետական և 
2 մասնավոր թանգարաններ։ Կերպար-
վեստի պետական թանգարանը բացվել 
էր 2013 թ. և ուներ շուրջ 800 ցուցա նմուշ, 
որոնք աչքի էին ընկնում աշխարհա գրա- 
 կան բազմազանությամբ։ Այստեղ ցու-
ցա  դրվում էին ոչ միայն Սարյանի, Կուզ- 

15 Շուշի քաղաքի թանգարաններ, https://arites.am/hy/shushimuseums
16 Շուշիի գորգերի թանգարանում մշտական ցուցադրության է ներկայացված 120 գորգ, https://artsakhpress.am/arm/

news/77303/
17 Շուշիում բացվել է հայկական դրամի թանգարան (լուսանկարներ), https://artsakhpress.am/arm/news/86159/armenian-

dram-museum-opened-in-shushi--photos.html
18 Ինչո՞ւ չեն տարհանվել Շուշիի թանգարանների նմուշները. փոխադարձ մեղադրանքներ և նմուշների անորոշ ապագա. 

ՏԵՍԱՆՅՈՒԹ, https://factor.am/313291.html
19 Շուշիի Խանդամիրյան թատրոնի պատմությունը, https://nashasreda.ru/teatr-shushi/

 նե ցովի, Մինասի, Նիկողոսյանի, Ժիլինս - 
կու, Սաֆոխինի, Գայանե Թիֆլիսեցու, 
Հա կոբյանի, Գալենցի և այլոց ստեղ ծա- 
գոր ծությունները, այլև Վրաստանի, Ռու-
սաստանի, Լիտվայի, Թուրքմենստանի, 
Ուզբեկստանի, Լեհաստանի, Ֆրանսիա-
յի, ԱՄՆ-ի, Եթովպիայի, Մոնղոլիայի, 
Եգիպտոսի, Ինդոնեզիայի, Հայիթիի, Մա- 
դագասկարի ու այլ երկրների բազմա թիվ 
արվեստագետների գործեր: 

2014 թ. Շուշիում բացվել էր Գրիգորի 
Գաբրիելյանցի անվան պետական երկ-
րա բանական թանգարանը, որտեղ հա- 
վա քագրվել էին ամբողջ Արցախից հայտ-
նաբերված տարբեր երկրաբանական 
գտա ծոներ՝ հիմնականում հանքանյու թեր 
ու օգտակար բրածոներ: Թանգարա նի 
հա վաքածուն բաղկացած էր 700 նմու շից՝ 
48 պետությունից և Ռուսաստանի Դաշ-
նության 20 մարզից, որոնց հիմնական 
մա սը Գաբրիելյանցի անձնական հավա-
քածու ից էր15:

1992 թ. հիմնադրվել էր Շուշիի պատ- 
 մա-երկրագիտական թանգարանը, որը 
2005 թ. վերանվանվել էր Շուշիի պատ-
մու թյան թանգարան։ 

2013 թ. Շուշիի արվեստի կենտրոնում 
բացվեց Գորգերի թանգարանը, որտեղ 
ներկայացված էին XVII-XX դարերում 
ստեղծված մոտ 300 ձեռագործ գորգեր՝ 
որ պես արցախյան գորգագործության լա-   
վագույն ավանդույթների վկաներ: Նման 
թանգարան հիմնելու նպատակն էր փրկել 
արցախյան ավանդական գորգը մո ռա ցու - 
թյունից, ինչպես նաև հարևան Ադր բեջա-
նի յուրացումից։ Մոտ 300 գոր գից բաղկա-
ցած թանգարանի մշտա կան ցուցա դրու-
թյունը ներառում էր 120 «Վի շապա գորգ», 
«Խնձորեսկ», «Աստղա գորգ», «Ծաղկա -
գորգ», «Արծվագորգ», «Ծաղկած խա չեր», 
«Պատկերագորգ» և այլ գորգատե սակ-
ներ16: 

2018 թ. մայիսի 9-ին Շուշիում բացվեց 
Հայկական դրամի թանգարանը, որտեղ 

ցուցադրվում էին Ծոփքի հայոց թագա-
վորության, Արտաշեսյան տոհմի՝ Տիգրան 
Մեծի, Արտավազդ 2-րդի, Կիլիկյան Հայաս-  
տանի, ռուսական կայսրության և ԽՍՀՄ 
ժամանակաշրջանների մետաղա դրամն եր 
ու թղթադրամներ։ Արցախին նվիրված 
ցու  ցադրությունը ներառում էր Տիգրա նա -
կերտ քաղաքից հայտնաբերված մե տա-
ղադրամներ, Շուշիի դրամահատա րա նում 
XVIII դարի վերջին և XIX դարի սկզբին 
հատված արծաթե մետաղադրամներ, ինչ- 
 պես նաև ՀՀ կենտրոնական բանկի՝ տար- 
  բեր տարիներին թողարկված հուշադրամ-
ներ՝ նվիրված Արցախին։ Թանգա րանում 
ներկայացված էին 700 մետա ղադրամ և 
թղթադրամ, որոնցից ամենա հինը Ալեք-
սանդր Մակեդոնացու արծա թե մետա ղա-
դրամն է, որը գտնվել է Հայաստանի տա-
րածքից և թվագրվում է մ.թ.ա. IV դարի 
վերջին17։

Շուշիի թանգարանների ՊՈԱԿ-ի տնօ-
րե նի խոսքով՝ 2020 թ. պատերազմի ժա-
մա նակ ՊՈԱԿ-ի կազմում ընդգրկված 4 
թանգարանից 3-ի ցուցանմուշները տեղա-
փոխվել են ռազմապաստարան, բայց 
դրանք այդպես էլ չեն տարհանվել։ Ըստ 
ԱՀ կրթության, գիտության և մշակույթի 
նախարարի՝ ՊՈԱԿ-ների ղեկավարներն 
իրենք պետք է կազմակերպեին տարհա-
նումը, իսկ նախարարությունը պետք է 
աջակցեր18։ Ուստի այսօր դեռևս պարզ չէ 
թանգարանների ցուցանմուշների ճակա-
տագիրը։

Շուշիում գործում էր Մ. Խանդա միր-
յա նի անվան պետական թատրոնը, որը 
ստեղծ վել էր 2008 թ. հունվարի 7-ին, ԼՂՀ 
կա ռավարության որոշման համաձայն՝ տե- 
ղի «Սոս Սարգսյան» մանկա պատա նեկան, 
«Երվանդ Մանարյան» տիկնի կային և դրա - 
մատի կական թատրոնների միաձուլ ման 
արդյունքում19։ 

Թշնամու տիրապետության տակ ան-
ցան նաև «Տիգրանակերտ» պատմա մշա-
կութային արգելոցը, դրա տարածքում 

20  Արցախի Տիգրանակերտ, http://findarmenia.org/arm/sights/tigranakert
21 Արցախի Տիգրանակերտ, Պեղումները, http://www.tigranakert.am/excavations/
22 Տիգրանակերտը գրավոր աղբյուրներում, http://www.tigranakert.am/city/
23 Օհանյան Ս. Ն., Դադիվանք. լեռնային երկրի գոհարը, Տնտեսագետ ամսագիր, 2017 / N1, Եր., էջ 44-46։

գտնվող XVIII դարի ամրոցն ու վերջինիս 
տարածքում գործող Տիգրանակերտի հնա-  
գիտական թանգարանը։ 

Արցախի Տիգրանակերտն այն 4 նույ-
նա նուն քաղաքներից մեկն էր, որ կառու-
ցել էր Տիգրան Մեծ արքան՝ մ.թ.ա. I դա-
րում: Դրա մասին հիշատակել են VII դարի 
պատմիչներ Սեբեոսը և Մովսես Կաղան-
կատվացին։ Այն, որպես բնակավայր, գո-
յություն է ունեցել մինչև ուշ միջնադար՝ Խա- 
 չենի իշխանության տարածքում, ին չից ել-  
նելով էլ՝ Խաչենագետի ներքին հովիտը կոչ-  
վել է Տիգրանակերտի դաշտ։ Տե ղի բնա-
կիչները գործածում են նաև «Տկռա կերտ» 
անվանումը։ Տիգրանա կեր տի ճշգրիտ տե - 
ղանքը հայտնաբերվել է 2005 թ.-ին՝ Վան-
քա սար սարի լանջին։ Տիգրանակեր տի դի-
մաց՝ Խաչենագետի ձախ ափին, նկատ վել 
են մեկ այլ հնավայրի հետքեր։ 2006 թ.-ին 
սկսվել են քաղաքի պեղումները։ Ար դյուն-
քում գտնվել և ուսումն ասիրվել են քա ղա-
քի միջնաբերդը, պարիսպ ները, կենտրո - 
նական մասը և վաղ միջնադարյան բազի-
լիկ եկեղեցին։ Քաղաքը կառուցված է հիմ-
նականում սպիտակ, մեծ կրաքարերից։ 
Յուրահատուկ է պարիսպների որմնա  քա- 
րերի հանգույցների «ծիծեռնա կա պոչ» ձևը։ 
Պեղումների ամենակարևոր գտածո նե րից 
մեկն է 2008 թ.-ին հայտնաբերված հա յե-
րեն արձանագրությունը20:

Պեղումների միջոցով գետնի տակից 
հանված կառույցները և նյութերը հավաս -
տում են, որ Տիգրանակերտը եղել է քաղա-
քաշինական առաջադեմ հատակագծմամբ 
և շինարարական տեխնիկայով ստեղծ-
ված, այգիների մեջ թաղված սպիտակ 
քա ղաք21, որը, հիմնադրվելով մ.թ.ա. I դա-
րում, հարատևել է մինչև XIV դարը: 

XVIII դարի կեսերին «Շահբուլաղ» կոչ-
վող աղբյուրների կողքին ամրոց է կառու-
ցում Արցախի մելիքությունների կատաղի 
թշնամի Փանահը: Ընդ որում, ամրոցի ա-  
ռաջին շարքերը շարվում են V-VI դարերի 
բազիլիկ եկեղեցուց բարբարոսաբար պոկ-  
ված սրբատաշ քարերով։ Սակայն, այս ամ- 
  րո ցը շուտով ավերվում է Արցա խի մելիք - 
ների կողմից: XIX դարի կեսերին ավե րակ-   

ներ այցելած Սարգիս Ջալալյան ցի հա-
ղորդ մամբ՝ Շահբուլաղ աղբյուրների շրջա - 
 կայքը հայերը կոչում են Թնգրնա կերտ, 
իսկ պարսիկները` Թառնագիրտ, ինչից էլ 
նա ենթադրել է, որ հենց այստեղ է տեղա-
կայված եղել Տիգրանակերտը22: Այդ ամրո - 
ցը վերակառուցվել է XX դարում։ Ամրոցի 
ներսում գործում էր Տիգրա նա կեր տի հնա- 
  գիտական թանգարանը, որտեղ ներկա-
յացված էին պեղումների ժամանակ բա-
ցա հայտված տարբեր իրեր։

Քրիստոնեությունն Արցախ է ներթա-
փանցել դեռևս մ.թ. I դարում։ Արցախի Հան - 
րապետությունը հարուստ է կրոնական կա- 
  ռույցներով, որոնք գրավում են մեծ թվով 
զբոսաշրջիկների։ Ցավոք, մի շարք եկեղե- 
 ցիներ և վանական համալիրներ, մասնա-
վորապես՝ Դադիվանքը՝ Քարվա ճա ռի շըր - 
ջանում, Ծիծեռնավանքը՝ Քաշաթաղի շրջա-  
նում, Կանաչ ժամը և Ղազանչեցոց Սուրբ 
Ամենափրկիչ եկեղեցին՝ Շուշիում, Կավա-
քավանքը, Գտչավանքը, Սպիտակ Խաչ 
վանքը, Սուրբ Հարությունը՝ Հադրութի 
շրջանում և այլն, անցել են Ադրբեջանի 
վերահսկողության ներքո։Ներկայացնենք 
դրանցից մի քանիսը.
• Դադիվանքը Արցախի պատմական

Ծար գավառի (Քարվաճառի շրջան)
արև ելյան կողմում՝ Թարթառ գետի
ձախ ափին է: Հիմնադրվել է մ.թ. I դա-  
րում՝ քրիստոնեական քարոզչու թյան
նպատակով այստեղ եկած և նահա-
տակված Դադիի գերեզմանի վրա: Վա-
նական համալիրի տարածքում պահ-
պանվել է մոտ երեսուն կառույց՝ չորս
եկեղեցի, երկու գավիթ, սյունասրահ,
զանգակատուն, միաբանական խցեր,
հու շարձաններ, աշխարհիկ շինություն-
ներ, որոնց հիմնական մասը կառուց-
վել է Զաքարյանների իշխանության
տարիներին: Սուրբ Դադի միանավ բա-
 զիլիկ եկեղեցուց պահպանվել են պա-
տերը, որոնք մասամբ հողի մեջ են խըր-
ված: Ենթադրաբար, եկեղեցին հիմնվել
է IX կամ XIII դարում23: Գրեթե բոլոր
ուսումնասիրողների կարծիքով՝ Դադիի
գերեզմանը կարող է լինել վանքի ամե-

նավաղ կառույց համարվող Դադի եկե-
ղեցու մեջ24: Դադիվանքի զանգակա-
տան ներսում գտնվող՝ 1283 թ. կերտ ված 
զույգ խաչքարերը քանդակի և գեղար -
վեստի համաշխարհային գլուխգոր-
ծոցներ են25: Միակ հուսադրող հան-   
գա  մանքն այն է, որ վանքը ռուս խա ղա- 
ղա պահների վերահսկողության ներքո 
է։ Զույգ խաչքարերն արդեն բերվել են 
ՀՀ՝ Մայր Աթոռ սուրբ Էջմիածին։ Թեև 
հայկական կողմի այն հայտարարու-
թյա նը, որ Դադիվանքում հոգևոր կարգ 
են մատուցելու հայ հոգևորականները, 
Ադրբեջանն այստեղ նշանակել է ադրբե- 
 ջանաբնակ, ազգությամբ ուդի քարո-
զիչ։ Ըստ վերջինիս՝ Արցա խում կան 
մոտ 300 աղվանական եկեղեցի ներ, 
որոնք ինքը պետք է այցելի26։ 

•  Ծիծեռնավանքը տեղակայված է Քա շա -
թաղի շրջանի Աղավնո գետի աջ ափին՝
Ծիծեռնավանք գյուղի մոտ։ Որոշ կար-
ծիք ների համաձայն՝ դրա տեղում սկըզբ-
նա պես եղել է հեթանոսական տաճար,
որը հենց IV դարում վերածվել է եկե ղե-
ցու27։ Վանքն արժեքավոր դեր ունի ոչ
միայն Հայաստանի, այլ համայն քրիս-
 տոնյա աշխարհի համար, քանի որ այս-
  տեղ է պահվում Պետրոս առաքյալի ծի-
  ծեռ նը (ճկույթը), ինչից էլ՝ «Ծիծեռ  նա-
վանք» անվանումը: 1633 թ. կառուցվել
են Ծիծեռ նավանքի պարիսպները՝ կա-   
մարակապ մեծ դարպասով, հարավա-
յին կողմում՝ սեղանատունը: 1779 թ.
եկե ղեցին նորոգվել է։ Մինչև XX դ. եղել
է գործող վանք և մեծ ուխտատեղի, որ-
տեղ Համբարձման և Սուրբ Խաչի տո-
ներին ողջ Սյունիքից ուխտավորներ
են այցելել։ Մինչև Արցախի ազա տա-
գրումը Ծիծեռնավանքն ադրբեջան-
ցի ները դարձրել էին անասնագոմ և
ամբողջությամբ քանդել հատակը: Ծի -
ծեռնավանքի վերականգնողական աշ -
խատանքներն ու վերաօծումն իրա կա-

նացվել են 2001 թ.՝ Քերոլայն և Ջորջ 
Նաջարյանների, Հակոբ և Ռուդի Ալթի-
փարմակյանների բարերարու թյամբ, 
Մեսրոպ Արքեպիսկոպոս Աշճյանի և 
Գուրգեն Մելիքյանի աջակցությամբ28:

• Կանաչ Ժամ կամ Սուրբ Հովհաննես
Մկրտիչ եկեղեցին Շուշի քաղաքում է։
Ժամանակին եկեղեցու գմբեթը կա նաչ
է եղել, որտեղից էլ գալիս է անվա նու-
մը։ Կառուցվել է 1818 թ.՝ Ղարա բաղ-
ցոց նախկին փայտաշեն եկեղեցու փո-
խարեն, գործում 1995 թ.-ից։ Ի դեպ,
վերջին տարիներին նաև վերանորոգ-
վել էր29։ Ցավոք, ադրբեջանցիներն ար-  
դեն հասցրել են ոչնչացնել եկեղեցու
գմբեթն ու զանգակատունը։

• Ղազանչեցոց Ս. Ամենափրկիչ եկեղե-
ցին Շուշիի կենտրոնում է: Այն կառուց-
վել է 1868-1887 թթ.՝ Նախիջևանի Ղա-
 զանչի գյուղից Շուշի գաղթած բնակիչ-
 ների միջոցներով: Սրբատաշ կաթնա-
գույն կրաքարով կերտվածքը հայկա-
կան եկեղեցիների շարքում ամենախո-
շոր ներից մեկն է (35 մ երկարությամբ,
23 մ լայնությամբ և 35 մ բարձրությամբ): 
Այստեղ պահվել է Ս. Գրիգորիսի Աջը:
Եկեղեցին գործել է մինչև 1930 թ.-ը:
1988 թ.՝ Շուշիից հայերին արտաքսե-
լուց հետո, ադրբեջանցիները ջարդել
էին զանգակատան հրեշտակների ար-
ձանները՝ տարածքը վերածելով զինա-
պահեստի: 1992 թ. մայիսի 8-ին՝ Շուշիի
ազատագրումից ի վեր, շարունակվել է
եկեղեցու և զանգակատան նորոգումը,
որն ավարտվել է 1998 թ.-ին30: Եկեղե-
ցին որոշակի ընդհանրություն ունի Էջ-
միածնի Մայր տաճարի հետ: Դեռևս
պա տերազմի ժամանակ՝ 2020 թ. հոկ -
տեմ բերի 8-ին, այն երկու անգամ հրթի-  
 ռակոծվել է, իսկ Շուշին Ադրբե ջա նին
անցնելուց հետո թշնամին արդեն հաս-
ցը րել է պղծել և ջարդել հրեշ տակ ների
արձանները։

24 Այվազյան Ս., Դադի վանքի վերականգնումը 1997-2011 թթ., Եր., ՀՃՈՒ հրատ., 2015 թ., էջ 52։
25 Կարապետյան Ս., Արցախի հրաշալիքները, Եր., ՀՃՈՒ հրատ., 2010, էջ 14։
26 Ադրբեջանն ազգությամբ ուդի հոգևորական է նշանակել Դադիվանքում, https://hraparak.am/post/e29bb6901cffe-

ca2386b75dff25e7454?fbclid=IwAR3Ce6QQmn7BNCJH_7bIJxtIwiqY5wWHKtsLcO0T3Q8TlGNyD1hyyMefVA8
27 Կարապետյան Ս., Հայ մշակույթի հուշարձանները Խորհրդային Ադրբեջանին բռնակցված շրջաններում, Եր., ՀՀ ԳԱԱ 

Գիտություն հրատ., 1999, էջ 143։
28 Արցախի գանձերը, Ծիծեռնավանք, https://escs.am/am/news/7336
29 Շուշի. Կանաչ ժամ կամ Սուրբ Հովհաննես Մկրտիչ եկեղեցի, https://hushardzan.am/archives/11153
30  Հասրաթյան Մ., Շուշիի Ղազանչեցոց Ս. Ամենափրկիչ եկեղեցի, http://www.armenianreligion.am/am/Encyclopedia_of_ar-

menian_religion_shushii_ghazanchetsots_s_amenaprkich_yekeghetsi

• Սուրբ Հովհաննես եկեղեցին Հադրու-
թի շրջանի Տող գյուղի կենտրոնում է՝
շրջապատված քարե պարսպով։ Եկե-
ղեցու ներսում, բակում և շրջակայքում
պահպանվել են բազմաթիվ տապանա-
քարեր։ Պատմաբան եպիսկոպոս Մա-
 կար Բարխուդարյանի կարծիքով՝ կա-
ռույցը պատկանում է XIII դարին: Ինչ-
պես Հայաստանի մի շարք այլ եկեղե-
ցիներ, Սուրբ Հովհաննեսը նույնպես
կառուցված է հին հեթանոսա կան մեհ-
յանի հիմքի վրա։ Տեղանքը, որտեղ կա-
ռուցված է, թեք է: Շինության արևմտյան 
պատը կիսով չափ միաձուլված է ժայռի
հետ31:

• Սուրբ Աստվածածինը Ասկերանի շրջա-  
նի Ավետարանոց գյուղի կենտրոնում
է: Կառուցվել է 1651 թ.-ին: Հնում եկե-
ղեցում պահվել են ձեռագրեր, մագա-
ղաթյա ավետարաններ, խաչեր և թան-
կարժեք մասունքներ32:

• Վանքասարի եկեղեցին գտնվում է հա -
մանուն լեռան վրա: Կառուցվել է VI-
VII դարերում: Դրա տարածքից հիա-
նալի տեսարան է բացվում դեպի լեռ-   
ներն ու բլուրները։ Վանքասարի պատե -
րին բազմաթիվ հայալեզու գրություն-
ներ են եղել, որոնք լրջորեն տուժել են
Խորհրդային Ադրբեջանի, այսպես կոչ-
ված, «վերակառուցման» ժամանակ։
Հենց այդ ընթացքում էլ անհետացել է
1283 թ.-ին կերտված հիանալի խաչ-
քարը33:

• Սուրբ Ստեփանոսը Հադրութի շրջանի
Տող գյուղի հարավարևմտյան մասում է։
Կառուցվել է ավելի վաղ` միջնադարյան
մայր տաճարի տեղում, որն էլ, իր հեր-
թին, պատմիչների վկայությամբ, հիմ-
նադրվել էր հեթանոսական տաճարի
հիմ քի վրա: Միջնադարյան եկեղե ցու
գո յության մասին վկայում են ապսի-
դի քարի շարվածքի տակ երևա ցող
գմբե թավոր եկեղեցու պատերի հիմ քե-

րը: Բացի այդ, հին կառույցի հետքերը 
կարելի է տեսնել եկեղեցու հարավային 
պատի տակ: Համաձայն մուտքի ճա-
կատամասի արձանագրության՝ եկե ղե-
ցին 1747 թ. վերանորոգել են մելիք Եգա-
նը և նրա որդին՝ մելիք Եսային: Սուրբ 
Ստեփանոս եկեղեցին ուղղան կյուն կա - 
մարակապ դահլիճ է: Ավան դատ ները 
արևելյան մասում են: Պա տե րը կա-
ռուց ված են կոպտատաշ քա րերից, 
որոնք մնացել են քանդված եկե ղեցուց: 
Արտասովոր ձև ունեցող քան դա կա-
զարդ սյունը դահլիճը բաժանում է եր-
կու անհավասար մասերի (հյուսի սա-
յին մասն ավելի նեղ է): Նեղ մասում 
բազ մաթիվ գերեզմանաքարեր կան, 
իսկ պատերի մեջ տեղադրված է խաչ-
քարերի յուրահատուկ հավաքածու (51 
հատ)34: 

• Գտչավանք (Գտիչի վանք) վանական
համալիրը (XIII դար) գտնվում է Տող
գյուղի վարչական տարածքում՝ Տողա-
սար կամ Ճգնավորի լեռան հյուսի ս-
արևմտյան լանջի գոգավորությունում:
Վանքի անունով Գտիչ է կոչվել դրա-
նից վերև կառուցված ամրոցը, որը IX
դարում Եսայի Ապու-Մուսեի նստա-
վայրն էր։ XIII դարի կեսերին Գտչա-
վանքն ընդարձակվում է, ավելանում են
նոր շինություններ։ Մելիք Եգանի իշ խա-  
նության օրոք այն դառնում է ժա մա նա -
կաշրջանի նշանավոր վանական հա -
մալիրներից մեկը, իսկ XV դարում՝ նաև
մշակութային կենտրոն, որն ուներ գրչա -
տուն, որտեղ հավաքվում էին ժա մանա -
կի նշանավոր գրչագիրները: 1868 թ.
երկրաշարժի հետևանքով Գտչա վանքն
ավերվում և լքվում է: Վերա կանգնման
աշխատանքներն իրակա նացվում են
2005-2007 թթ.՝ վերականգնող ճար տա  -
րապետ Մերի Դանիելյանի մասնակ -
ցու թյամբ35:
Զբոսաշրջային առումով, ոչ պակաս

31  Սուրբ Հովհաննես եկեղեցի, Տող, ԼՂՀ (Հայաստան), http://www.building.am/arm/buildings-index/surb-hovhannes-church-
togh-nkr-armenia/

32 ԼՂՀ հուշարձանների տեղեկատվական շտեմարան, եկեղեցի Ս. Աստվածածին, http://www.monuments.nkr.am/pages.php?
al=home&id=994&act1=more&d=32

33 Արցախի թոփ 5 չբացահայտված գանձերը. հուշումներ զբոսաշրջիկին, https://armeniasputnik.am/tour-
ism/20180701/12984970/turisti-uxecuyc-artsakh.html

34 Սուրբ Ստեփանոս եկեղեցի, Տող, ԼՂՀ (Հայաստան), https://www.building.am/arm/buildings-index/surb-stepanos-church-
togh-nkr-armenia/

35 Արցախի գանձերը. Գտչավանք, https://escs.am/am/news/7330



նշանակություն ունեին Արցախի հե տևյալ 
լեռները, որոնք նույնպես անցել են Ադրբե - 
ջանի տիրապետության տակ՝ Մեծ Քիրս 
(2724 մ), Հայաձոր (2415 մ), Հարավա յին 
Ծարասար (3403 մ), Ծռասար (3616 մ), 
Կուսանաց, Զոլա սար, Ագռավաքար (մոտ 
2600 մ), Թոփա խաչ (2011 մ) և այլն։ Բա-
ցի այդ, տարածք նե րի կորստով պայ մա-
նավորված, ՀՀ լեռ նարշավային մի շարք 
ուղղություններ դառնում են վտանգավոր 
կամ անհնա րին36։

Արցախում զարգացման մեծ հեռանկար-
ներ ուներ նաև էկոզբոսաշրջությունը: 
2018 թ. մայիսին ԱՀ կառավարությունը 
որոշում էր ընդունել ստեղծելու «Կանաչ 
Արցախ» կենսոլորտային համալիրը և 
դրանում ներառելու «Կովսական» պետա-  
կան արգելոցը, «Սոսիների պուրակ» պե -
տական արգելավայրը և «Կաչաղակա-
բերդ» ազգային պարկը: «Կովսական» պե-  
տական արգելոցը հիմնադրվել է Քաշա-
թաղի շրջանի գյուղական համայնք ների 
վարչական սահմաններում գտնվող, պե-
տական սեփականություն հանդիսացող 
8961,836 հեկտար տարածքում: «Սոսի-
նե րի պուրակ» պետական արգելավայրը 
ստեղծվել է Քաշաթաղի շրջանի Կովսա-
կան քաղաքի վարչական սահմաններում 
գտնվող պետական սեփականություն հան-
դիսացող 164,4877 հեկտար տարածքում՝ 
Ծավ գետի ողողադաշտում հազվագյուտ 
և անհետացման եզրին գտնվող վտանգ- 
 ված բույսերի և կենդանիների տեսակնե-
րի բնականոն զարգացումը, պահպանու-
թյունը, պաշտպանությունը, վերականգ-
նումն ու վերարտադրությունը, ինչպես 
նաև բնական և ռեկրեացիոն ռեսուրսների 
կայուն օգտագործումն ապահովելու նպա-
տակով37: Ցավոք, սրանք ևս հայտնվել են 
թշնամու ձեռքում։

Այն, ինչ հիմա ներկայացնում ենք, մեր 

իրական կորուստների շատ փոքր մասն 
է միայն։ Արցախի պատմության և մշա-
կույթի անշարժ հուշարձանների ցանկին 
նայելիս ակնհայտ է դառնում, թե ինչ ռե-
սուրսներ են անցել թշնամուն38։ Ըստ որոշ 
նախնական գնահատումների՝ շուրջ 1500 
պատմամշակութային օբյեկտ Ադրբեջանի 
տիրապետության տակ է հայտնվել39։

Այսպիսով՝ Արցախում զբոսաշրջիկնե-
րին գրավող շատ վայրեր և ռեսուրսներ 
այլևս մեզ չեն պատկանում։ Միաժամա-
նակ, վտանգված են պատմամշակութա-
յին հուշարձանները, որոնք թշնամին շա- 
 րունակաբար պղծում և ոչնչացնում է՝ հայ-  
կական հետքը ջնջելու նպատակով։ Իհար- 
կե, շատ դեպքերում, հայկական պատ մա - 
մշակութային ժառանգությունը կներ կա -
յացվի որպես ադրբեջանական կամ աղ-
վանական, ալբանական կամ ուդինա կան 
և այլն։ Ցավոք, այս ընթացքում հա մոզ  վե- 
 ցինք նաև, որ ՅՈՒՆԵՍԿՕ-ն նույն պես ան-
զոր գտնվեց կանխելու հայկական մշակու-
թային ժառանգության դիտա վորյալ ոչնչա - 
ցումը Ադրբեջանի կողմից։ Սա կայն, հու-
սադրող է, որ ՅՈՒՆԵՍԿՕ-ն նա խաձեռնել 
է իրականացնել փորձագետների այց Լեռ- 
 նային Ղարաբաղ՝ քրիստոնեական և մահ- 
մեդական սրբավայրերի պահպանման և 
գնահատման նպատակով։ Ռուսաստանը 
ևս կարևորել է ՅՈՒՆԵՍԿՕ-ի ներուժը ռազ- 
մական գործողու թյուններից և վան դա-
լիզմից տուժած մշակութային հուշարձան-
ների և կրոնա կան օբյեկտների պաշտ-
պանության ու պահ պանության, ինչպես 
նաև տարածա շրջանում կրթական հա մա-
կարգի վերա կանգնման բնագավառում39: 
Մնում է հա  վատալ, որ գոնե միջազգային 
կազմա կերպու թյունների ու Ռուսաստանի 
գործուն միջամտությամբ հնարավոր կլինի 
պահ պանել հայկական մշակութային ժա-
ռան գությունը։

36 Արցախի կորստով ՀՀ–ում արշավային հայտնի ուղղությունները վտանգավոր կամ անհնար են դառնում, https://
armeniasputnik.am/columnists/20201130/25542912/arcakhi-korstov-hh-um-arshavayin-haytni-uxxutyunery-vtanga-
vor-kam-anhnar-en-darnum.html?fbclid=IwAR2BetrNoVmhzk7WzAVYO-q2GZma5tT4kcx-HgZnbV3LAXlbA1dLQL9boJo

37 Արցախի Հանրապետության կառավարության 2018 թ. մայիսի 11-ի N346-Ն որոշում, http://www.arlexis.am/DocumentView.
aspx?docid=15354

38 Արցախի պատմության և մշակույթի անշարժ հուշարձանների ցանկ, https://hy.wikipedia.org/wiki/%D4%B1%D6%80%D6%81
%D5%A1%D5%AD%D5%AB_%D5%BA%D5%A1%D5%BF%D5%B4%D5%B8%D6%82%D5%A9%D5%B5%D5%A1%D5%B6_%D6%87
_%D5%B4%D5%B7%D5%A1%D5%AF%D5%B8%D6%82%D5%B5%D5%A9%D5%AB_%D5%A1%D5%B6%D5%B7%D5%A1%D6%80
%D5%AA_%D5%B0%D5%B8%D6%82%D5%B7%D5%A1%D6%80%D5%B1%D5%A1%D5%B6%D5%B6%D5%A5%D6%80%D5%AB
_%D6%81%D5%A1%D5%B6%D5%AF

39 The Armenian Cultural Heritage of Artsakh (Nagorno-Karabakh), https://www.youtube.com/watch?v=avmo-AjsV08&fea-
ture=share&fbclid=IwAR0xzFyy-I33RJ2kGF4TAx2FubLs2MYHppMZtEAC6qD8zD4ksBRtc2Knfbo

40 ՌԴ ԱԳՆ-ն հույս ունի, որ ՅՈՒՆԵՍԿՕ-ի առաքելությունը մոտակա ժամանակաշրջանում կկարողանա ժամանել 
Լեռնային Ղարաբաղ, https://hetq.am/hy/article/124998100

1. Այվազյան Ս., Դադի վանքի վերականգ-
նումը 1997-2011 թթ., Եր., ՀՃՈՒ հրատ.,
2015։

2. Ադրբեջանն ազգությամբ ուդի հոգևորա-
կան է նշանակել Դադիվանքում,
https://hraparak.am/post/e29bb6901cffe-
ca2386b75dff25e7454?fbclid=IwAR3Ce-
6QQmn7BNCJH_7bIJxtIwiqY5wWHKtsLcO0T3Q8Tl-
GNyD1hyyMefVA8

3. Ազոխի քարանձավ,
http://findarmenia.org/arm/sights/azokh

4. Արցախ այցելած զբոսաշրջիկների թիվն
աճել է 46.7%-ով. նախարար,
https://artsakhpress.am/arm/news/119929/?fb-
clid=IwAR2fBJ1nNCrrbk5mtqWD58lEvOcsqaN5x-
KNtm_DEt-IQ5sUJbuOv92KuTWk

5. Արցախի գանձերը. Գտչավանք,

6. Արցախի գանձերը, Ծիծեռնավանք,

7. Արցախի Հանրապետության վճարային
հաշվեկշիռը 2015-2018 թթ.,
http://stat-nkr.am/files/publications/2019/vcharay-
in_hashiv_2018.pdf

8. Արցախի կորստով ՀՀ–ում արշավային
հայտնի ուղղությունները վտանգավոր կամ
անհնար են դառնում,
https://armeniasputnik.am/colum-
nists/20201130/25542912/arcakhi-kor-
stov-hh-um-arshavayin-haytni-uxxutyu-
nery-vtangavor-kam-anhnar-en-darnum.
html?fbclid=IwAR2BetrNoVmhzk7WzAVYO-q2G-
Zma5tT4kcx-HgZnbV3LAXlbA1dLQL9boJo

9. Արցախի սպիտակաթև չղջիկների միակ
հանգրվանը,
https://hushardzan.am/archives/12360

10. Արցախի Տիգրանակերտ,
http://findarmenia.org/arm/sights/tigranakert

11. Արցախի Տիգրանակերտ, Պեղումները,
http://www.tigranakert.am/excavations/

12. Արցախի թոփ 5 չբացահայտված գանձերը.
հուշումներ զբոսաշրջիկին,
https://armeniasputnik.am/tour-
ism/20180701/12984970/turisti-uxecuyc-artsakh.
html

13. Արցախում գտնվել են մելիքների տապա-
նաքարեր, https://hushardzan.am/archives/15084

14. Արցախի Հանրապետության
կառավարության 2018 թ. մայիսի 11-ի
N346-Ն որոշում,
http://www.arlexis.am/DocumentView.aspx?do-
cid=15354

15. Արցախի պատմության և մշակույթի
անշարժ հուշարձանների ցանկ,
https://hy.wikipedia.org/wiki/%D4%B1%D6%80%D6

КАКОЕ  БОГАТСТВО ТУРИСТИЧЕСКИХ РЕСУРСОВ ПОТЕРЯЛ АРЦАХ?

Арцах богат туристическими ресурсами - памятники истории и культуры, церкви, красивая 
при  рода, крепости, замки, пещеры, музеи, горы и др. К сожалению, после осенней войны 2020 
года в связи с территориальной потерей Азербайджану было передано большое количество прив-
лекательных для туризма мест и ресурсов Арцаха, некоторые из которых представлены в статье. 
Сегодня мы являемся свидетелями умышленного уничтожения армянского исторического и куль-
турного наследия азербайджанцами с целью устранения армянского следа с этих территорий. 
Поэтому сегодня очень важно спасти это богатство от уничтожения усилиями ЮНЕСКО и других 
международных организаций и стран.

WHAT TOURISM RESOURCES DID ARTSAKH LOSE?

Artsakh is rich in tourist resources: historical and cultural monuments, churches, beautiful nature, 
fortresses, castles, caves, museums, mountains, etc. Unfortunately, after the 2020 autumn war, due to 
the territorial loss, a large number of places and resources of Artsakh which are attractive for tourism 
were transferred to Azerbaijan, some of which are presented in the paper. Today, we are witnessing 
the deliberate destruction of the Armenian historical and cultural heritage by the Azerbaijanis in order 
to eliminate the Armenian trace from those territories. Therefore, today it is very important to save 
that wealth from destruction through the efforts of UNESCO and other international organizations and 
countries.

